
f'isem il-Grupp ECR 

Suġġett: L-infiq tal-UE fuq il-politika esterna dwar il-migrazzjoni fil-pajjiżi tal-viċinat 

Fil-qafas tat-tħabbira tar-Rapport Speċjali "L-infiq tal-UE fuq il-politika esterna dwar il-migrazzjoni fil-
pajjiżi tal-Viċinat tan-Nofsinhar tal-Mediterran u l-Viċinat tal-Lvant sal-2014” mill-Qorti Ewropea tal-
Awdituri (ir-rapport u l-istqarrija għall-istampa), l-awdituri identifikaw sensiela ta' nuqqasijiet u dgħufijiet 
fl-infiq li jeħtieġ li jiġu indirizzati sabiex tittejjeb il-ġestjoni finanzjarja.  

Il-kritika ewlenija mressqa tinkludi: in-nuqqas ta’ strateġija ċara; l-impossibbiltà li tiġi ddeterminata n-
nefqa totali; l-ebda evidenza ċara li tingħata prijorità lill-viċinat; il-frammentazzjoni tal-finanzjament; u 
monitoraġġ u sorveljanza ħżiena. Barra minn hekk, l-awdituri jikkonkludu li l-infiq tal-UE ftit li xejn 
għandu impatt fuq oqsma ewlenin bħall-iżvilupp, l-appoġġ għar-ritorn u r-riammissjoni, u r-rispett għad-
drittijiet tal-bniedem. 

Fir-rapport tagħhom, l-awdituri għamlu għadd ta’ rakkomandazzjonijiet lill-Kummissjoni: 

– Li tiċċara l-għanijiet tal-politika dwar il-migrazzjoni, tistabbilixxi qafas biex tevalwa l-prestazzjoni, u 
tidderieġi r-riżorsi finanzjarji lejn prijoritajiet definiti b'mod ċar u kwantifikati; 

– Ittejjeb it-tħejjija u l-għażla tal-proġetti; 

– Tenfasizza r-rabta bejn il-migrazzjoni u l-iżvilupp; 

– Ittejjeb il-koordinazzjoni fi ħdan l-istituzzjonijiet tal-UE, mal-pajjiżi sħab u mal-Istati Membri. 

Fid-dawl tal-infiq kontinwu fuq kwistjonijiet relatati mal-migrazzjoni u somom sinifikanti li jista’ jkun jiġu 
allokati lit-Turkija, ir-rapport tal-Qorti Ewropea tal-Awdituri jqajjem dubji u mistoqsijiet numerużi. 

1. Il-Kummissjoni taqbel mal-konklużjonijiet tal-Qorti tal-Awdituri? 

2. Il-Kummissjoni kif se timplimenta r-rakkomandazzjonijiet tal-Qorti tal-Awdituri, u f’liema kalendarju 
ta’ żmien? 

3. Il-Kummissjoni kif qed tippjana li twettaq dan l-infiq ta’ flus permezz tal-Faċilità għar-Refuġjati fit-
Turkija mill-bidu nett? 

